
GOUVÈNÈ CUOMO ANONSE PREMYE KANPAY SANSIBILIZASYON PIBLIK POU 

EDIKE NOUYÓKÈ YO OSIJÈ SÈVIS AVÈK ÈD POU VIKTIM KRIM 
 

Ajans Konpansasyon pou Viktim Krim nan Eta New York make tou 50 ane Èd, 
gerizon ak espwa nan aktivite nan Albany 

Gouvènè Andrew M. Cuomo jodia te anonse ke Biwo pou Sèvis Viktim Eta New York 
pral lanse premye kanpay sèvis piblik li pou soulve sansibilizasyon sou èd ajans lan – 
ansanm avèk pwogram ki baze sou kominote a ke li finanse – reponn a bezwen viktim 
inonsan krim ansanm avèk fanmi yo rnan moman difisil yo. Ajans la te vizyalize alavans 
anons sèvis piblik la nan yon aktivite nan Albany apremidi a pou komemore 50yèm 
anivèsè kreyasyon l.  
 
“Pou plis pase senk deseni, ajans sa te sèvi avèk fyète Nouyòkè yo nan tan difisil 
ansanm avèk moman detrès yo,” Gouvènè Cuomo te deklare. “Administrasyon sa rete 
angaje nan travay enpòtan biwo sa e anons sèvis piblik sa yo pral ede pwopaje pawòl la 
osijè sèvis enpòtan yo ki disponib kèlkeswa lè ak kote viktim yo bezwen yo.” 
 
Difizyon ak kanpay piblisite elektwonik – Èd, Gerizon ak Espwa pou Viktim Krim yo – 
prevwa pou l kòmanse nan fen mwa sa nan Santral ak Lwès New York, vize pi gwo sant 
popilasyon eta andeyò Vil New York. Yo planifye plis piblisite pou fen ane a ak nan 
kòmansman 2017 nan lòt rejyon yo. Kanpay PSA yo prezante sivivan krim ansanm 
avèk defansè yo kap dekri enpak ajans lan: 

 Istwa Jennifer Nadler 

 Istwa David Snowden 

 Èd ki soti nan OVS 

Gouvènè Cuomo jodia te pibliye yon sitasyon ki rekonèt pwogrè 50 ane ajans lan. Biwo 
Sèvis pou Viktim nan egalman te kòmanse prezante yon pajwèb ki prezante PSA yo, 
temwayaj, yon kwonoloji nan istwa ajans lan ansanm avèk sèvis li bay yo. Yo prezante 
sou entènèt egalman yon videyo kout ki plis eksplore travay ajans lan grasa entèvyou 
avèk sivivan ansanm avèk pwofesyonèl sèvis pou viktim yo. 
 
Direktè Biwo Sèvis pou Viktim Elizabeth Cronin te deklare, “Istwa sa yo, tankou sa 
nou rankontre chak jou, pwisan ak akablan. Men nan chak ka, viktim krim yo te pran èd 
ke nou te bay e yo te kòmanse pwosesis gerizon an. Esperans nou sèke kanpay sa 
enfòme ak abilite lòt viktim krim yo pou yo chèche èd nan men OVS oswa nan youn nan 
anpil founisè sèvis ke nou finanse yo.” 
 
Madam. Cronin te parèt nan twa piblisite 30-segonn PSA yo pandan yon konferans 

https://youtu.be/-Ti3BOztPqo
https://youtu.be/_da9Lr3-wnk
https://youtu.be/q6xc05V4-dU
https://youtu.be/85PpxSlxldU


laprès jodia nan Hart Theatre Lounge nan Egg Center pou Pèfòmans Arts nan Albany. 
Viktim krim ansanm avèk defansè yo te rejwenn li nan yon konferans laprès, sa ki te vini 
anvan yon aktivite ke anviron 150 viktim te patisipe, defansè ansanm avèk lòt 
pwofesyonèl yo pou make anivèsè ajans lan.  
 
Ariel Zwang, PDG Safe Horizon, ak Quentin Walcott, Direktè Egzekitif - Adjwen 
CONNECT, te rejwenn Madam. Cronin nan konferans laprès jodia. Toulède pwogram 
yo fè pati nan yon rezo pwogram asistans pou viktim OVS-finanse; yo sèvi viktim krim 
yo nan Vil New York.  
 
Ariel Zwang te deklare, “Antanke yon pwogram prensipal asistans pou viktim nan peyi 
a, Safe Horizon rekonesan paske li benefisye de patenarya nou avèk Biwo Sèvis Viktim 
Eta New York pami anpil lòt pwogram enpòtan nan zòn nou an. Apati travay demaraj 
nou avèk viktim abi timoun nan Sant Defans Timoun ke yo rekonèt nasyonalman, nan 
sèvis konpasyon nou pou viktim agresyon seksyèl sou kanpis yo grasa Pwogram 
Kominotè nou ki baze nan awondisman nou an, repons sivivan vyolans domestik nou 
an ki santre sou kliyan ak trafik imen nan pwogram yo toupatou nan òganizasyon an, 
sipò ki soti nan OVS bay enfrastrikti ki nesesè nan pwogram ak sèvis Safe Horizon pou 
viktim abi ak krim. Nou remèsye Gouvènè Cuomo ansanm avèk Direktè Cronin pou 
patenarya solid yo ansnam avèk angajman kontinyèl pou asire ke viktim krim yo nan 
chak kwen nan eta resevwa èd ak sèvis yo merite.” 
 
Quentin Walcott te deklare, “CONNECT ta renmen konplimante OVS pou 50 ane. 
Patenarya sa avèk OVS mete defansè legal nou yo nan yon pozisyon pou ofri resous ak 
sèvis pou sivivan vyolans yo kap viv nan NYC ki divèsifye, depi anpil ane. Sipò OVS 
ede nou nan tranzisyon sivivan vyolans patnè entim soti nan kriz pou rive nan sekirite. 
Kidonk fanmi sa yo ki gen difikilte avèk abi gen ase espas pou santre sou abilitasyon ak 
gerizon nan vyolans ke yo te andire.” 
 
Enfòmasyon sou Biwo Sèvis pou Viktim 
 
Eta New York te kreye ajans lan nan 1966, mwens pase yon lane apre ke yo te 
asasinen yon Bon Samariten devan madam ak timoun li nan yon tren Vil New York. LI 
pat gen okenn mwayen revni, madam lan te oblije voye pitit la al viv avèk paran 
aletranje. Ka sa ki te gen anpil piblisite te pouse Gouvènè nan epòk la Gouvènè Nelson 
A. Rockefeller pou pwopoze kreyasyon Komisyon Konpansyon pou Viktim Krim yo pou 
ede viktim inosan krim yo. Li te siyen pwojè lwa an lwa nan dat 1ye Out 1966.  
 
Nan moman kreyasyon l, komisyon an te sèlman dezyèm nan kalite sa nan peyi a ak pi 
konpreyansif pase yon pwogram eksperimantal kap fonksyone California. Evantyèlman 
yo rekonèt li senpleman kòm Konsèy Viktim Krim, ajans lan te vini Biwo Sèvis Viktim 
nan 2010. 
 
Ajans lan te bay yon filè sekirite pou moun yo ak/oswa manm fanmi yo ki te viktim san 
yo pa anfòt e yo pa gen lòt mwayen asistans. Biwo Sèvis Viktim bay konpansasyon pou 
viktim ansanm avèk fanmi yo, sa ki gen ladan men ki pa limite a peman medikal, konsèy 

http://www.ovs.ny.gov)/


ak bòdwo dantè; depans pou fineray ak antèman, pèt salè ak sipò; ranplasman byen 
esansyèl ki andomaje akoz de krim; depans pou relokasyon; ak abri ijans pou viktim 
vyolans domestik yo. New York se sèl eta ki pa gen yon barèm sou depans pou konsèy 
oswa medikal, sa vle di ke moun yo ka resevwa èd otan ke yo bezwen l. 
 
Nan 2015 sèlman, viktim krim ansanm avèk fanmi yo te resevwa preske $20 milyon nan 
èd ki soti nan ajans lan, ki bay kontribyab yo sèvis gratis. Konpansasyon ak operasyon 
ajans lan finanse konplètman pa amann, frè ak sichaj ke sèten ofansè peye nan tribinal 
eta ak federal. 
 
Anplis de bay konpansyon pou viktim krim yo, OVS finanse yon rezo ki genyen 223 
pwogram asistans pou viktim bay sèvis dirèk – tankou konsèy, entèvansyon kriz, defans 
ak asistans legal, pami lòt bagay – nan Eta New York. Founisè sa yo ki baze sou 
kominote aktyèlman resevwa plis pase $43.8 milyon pou sipòte pwogram ak sèvis yo. 
Finansman pou preske tout sibvansyon sa yo vini tou apati amann, frè ak sichaj ke 
ofansè ki kondane yo peye. 

